
Gwybodaeth i Ymgeiswyr
1. Cyflwyniad 

Mae Cynllun Ardrethi Busnes Cynhyrchwyr Ynni Adnewyddadwy Cymru (WREPS) yn gynllun grant dewisol a sefydlwyd ac a ariennir gan Lywodraeth Cymru.  Mae ar gael i fusnesau cymwys ym mhob rhan o Gymru. 

Amcanion allweddol WREPS yw cefnogi twf a swyddi yn y sector ynni adnewyddadwy.  Wrth gefnogi busnesau newydd ac ehangu swyddi gan gynhyrchwyr ynni adnewyddadwy, mae'r cynllun yn ceisio cynorthwyo twf y sector yng Nghymru a helpu i gynyddu'r gallu i gynhyrchu gwres a phŵer o ffynonellau adnewyddadwy.  
2. Pwy sy'n gallu gwneud cais?  (Cymhwyster) 

Mae WREPS yn agored i unrhyw fusnes a gofrestrwyd i dalu Ardrethi Busnes ac sy'n bodloni'r meini prawf cymhwysedd canlynol.
2.1
Meini Prawf Cymhwyster Craidd
Mae'n gallu dangos bod y busnes yn ymwneud yn unig â chynhyrchu gwres a / neu bŵer drwy o leiaf un o'r ffynonellau a restrir isod: -
· 
Gwynt - ar y tir ac ar y môr
· 
Microgynhyrchu 
· 
Bio-ynni - gan gynnwys treuliad anaerobig a choed
· 
Ynni Morol - tonnau a llanw
· 
Solar - Thermol a Ffotofoltaidd
· 
Geothermol 
· 
Ynni Dŵr 
· 
Gwastraff i ynni
2.2 Meini Prawf Cymhwyster Ychwanegol 

Yn ogystal â'r uchod (adran 2.1) bydd angen i fusnes cymwys ddangos ei fod naill ai yn un o'r canlynol: -
· 
Busnes newydd (gweler y diffiniad ar y dudalen nesaf).   
· 
Busnes yn cynyddu ei weithlu amser llawn parhaol yn y flwyddyn ariannol y gwneir y cais ar ei chyfer (gweler yr esboniad ar y dudalen nesaf).   
Busnes Newydd:  Ystyrir bod busnes wedi cael ei greu pan fydd yn anfon ei anfoneb gyntaf.  Gallai cyfriflenni banc gael eu defnyddio i wirio'r dyddiad hwn.  Ystyrir bod busnes yn fusnes newydd yn yr amgylchiadau canlynol: 
	Math o Fusnes Newydd
	Ystyrir ei fod yn "Fusnes Newydd" ar ôl dechrau masnachu ar gyfer:

	Hunangyflogaeth (busnesau ffordd o fyw) - dim cyflogeion a throsiant <£80,000 y flwyddyn
	Hyd at 12 mis ar ôl dechrau

	Busnes newydd (busnesau twf) -  cyflogi staff a throsiant >£80,000 y flwyddyn
	Hyd at 24 mis ar ôl dechrau

	Busnes Newydd gyda Photensial mawr (busnesau twf uchel) - yn cyflogi 10 o staff ac yn allforio
	Hyd at 36 mis ar ôl dechrau



Busnes yn cynyddu ei weithlu amser llawn parhaol:   
Ffigur y swyddi cynyddol yw'r cynnydd net mewn cyflogaeth sy'n cyfateb i swydd amser llawn (FTE) yn y busnes y gofynnir am WREPS ar ei gyfer, o'i gymharu â'r cyfartaledd am y deuddeg mis blaenorol.  Wrth gyfrifo'r cynnydd, cynhwyswch swyddi a grëwyd ym mlwyddyn y cais a'r rhagolwg am y ddwy flynedd ddilynol.
Yr hyn sy'n cyfateb i swydd amser llawn yw un 30 awr neu fwy yr wythnos; swydd ran-amser yw un o leiaf 15 awr yr wythnos; mae dwy swydd ran-amser yn cyfrif fel yr hyn sy'n cyfateb i un swydd amser llawn.  
3.
Y Broses Ymgeisio 
3.1
Pryd y gallaf wneud cais?

Bydd y cynllun ar agor i dderbyn ceisiadau ar gyfer y flwyddyn ariannol 2013/14 ar 12 Mehefin ac yn cau ar 2 Medi 2013.  
3.2
Faint o arian allai fy musnes ei dderbyn?

Mae swm yr arian ar gyfer pob busnes yn cael ei gyfyngu gan y rheoliadau de minimus ynghylch cymorth Gwladwriaethol a swm yr Ardrethi Busnes a delir yn flynyddol.  Felly, uchafswm y grant blynyddol mwyaf sydd ar gael i bob ymgeisydd llwyddiannus yw'r lleiaf o £55,000 (y terfyn ar y Cynllun) neu'r ardrethi busnes a delir.  Bydd y grant yn cael ei dalu yn flynyddol am hyd at 3 blynedd gyda'r cymorth hwn yn y dyfodol yn ddarostyngedig i fonitro i sicrhau bod y busnes yn aros yn hyfyw a bod unrhyw swyddi yr addawyd eu creu yn parhau yn y dyfodol.
Nid yw grant ar gael i gynorthwyo busnesau sy'n cael anawsterau ariannol gyda llif arian a / neu broblemau gyda'r fantolen.
3.3
Sut y bydd ceisiadau'n cael eu hasesu?
Bydd ceisiadau sy'n bodloni'r Meini Prawf Cymhwyster Craidd, fel y disgrifiwyd nhw yn eitem 2.1 uchod, yn cael eu hasesu o ran eu cyfraniad at nodau ac amcanion y cynllun, hynny yw, cefnogi busnesau newydd a busnesau sy'n cynyddu eu gweithlu amser llawn.  
Mae WREPS yn gweithredu fel cynllun grant cystadleuol sy'n golygu ar gyfer pob galwad am geisiadau, y bydd cryfder y ceisiadau a dderbynnir yn cael ei asesu a bydd yr arian yn cael ei roi i'r ymgeiswyr cryfaf gan ystyried y ffactorau canlynol:
· P'un a yw'r busnes yn fusnes newydd;
· Asesiad gwerth am arian o gyflogau blynyddol y swyddi newydd yn erbyn 
 
swm y grant y gofynnir amdano; 
· Lefelau cyflog y swyddi newydd, ac
· Asesiad risg o'r cynnig yn seiliedig ar adolygiad o'r cynllun busnes.
Nodwch fod y cynllun yn ddewisol ac mae Llywodraeth Cymru yn cadw'r hawl i wrthod ceisiadau nad ydynt yn cwrdd yn ddigonol ag amcanion allweddol y cynllun (gweler adran 1 uchod).
3.4
Sut y dylwn i wneud cais?

Bydd angen llenwi ffurflen gais y Cynllun.   Mae ffurflenni cais ar gael drwy wefan Busnes Cymru Llywodraeth Cymru: -  

www.busnes.cymru.gov.uk  

neu drwy ffonio 03000 6 03000

Dylid anfon ffurflenni cais wedi'u cwblhau, gan gynnwys gwybodaeth ategol at:  wreps@wales.gsi.gov.uk

Yn ogystal, mae angen postio copi o'r ffurflen gais wedi'i lofnodi at: - - 
Cynllun Ardrethi Busnes Cynhyrchwyr Ynni Adnewyddadwy Cymru 
Tîm Marchnad a Pholisi 
Llywodraeth Cymru
Canolfan QED
Y Brif Rodfa/Main Avenue
Ystad Ddiwydiannol Trefforest
Trefforest
Pontypridd
CF37 5YR
3.5
Pryd fydda' i’n clywed os wyf wedi bod yn llwyddiannus?

Byddwn yn anelu at gydnabod eich cais o fewn 3 diwrnod gwaith ar ôl derbyn eich cais.  
Ein nod yw rhoi gwybod i bob ymgeisydd ynghylch a ydynt wedi bod yn llwyddiannus ai peidio o fewn 30 diwrnod gwaith ar ôl diwedd pob galwad am geisiadau.  Bydd ein gallu i wneud hyn yn dibynnu ar Lywodraeth Cymru yn derbyn dogfennaeth lawn a chywir, yn ôl y gofyn, i gefnogi'r cais am gyllid.
3.6 
A allaf wneud cais arall os ydw i'n aflwyddiannus?
· Ceisiadau Anghyflawn
Ar ôl derbyn y cais, bydd ceisiadau'n cael eu gwirio i sicrhau eu bod yn gyflawn a bydd unrhyw fylchau mawr yn arwain at y ffaith y bydd y cais yn cael ei wrthod a'i ddychwelyd at yr ymgeisydd gyda llythyr yn egluro'r rhesymau dros ei wrthod.  Ni fydd hyn yn amharu ar allu'r ymgeisydd i gyflwyno cais cyflawn yn yr alwad nesaf am geisiadau.
· Ceisiadau Aflwyddiannus
 
Oherwydd bod WREPS yn gronfa grant gystadleuol, gall ymgeiswyr aflwyddiannus wneud ail gais am gymorth WREPS yn yr alwad nesaf am geisiadau.  
3.7
Pryd mae'r Grant yn cael ei dalu?
Os yw cais yn llwyddiannus, byddwch yn derbyn "Llythyr Dyfarnu" sy'n cynnwys amodau a thelerau'r cynnig grant. 
Bydd y grant yn cael ei dalu mewn ôl-daliadau yn flynyddol (neu bob chwe mis os gofynnir am hynny) yn amodol ar dderbyn y ffurflen gais a'r dogfennau ategol.
Bydd y broses gais yn gofyn i chi ddarparu cadarnhad annibynnol eich bod wedi talu'r ardrethi busnes y rhoddwyd arian tuag atynt.
Troednodyn
Mae LlC yn cadw'r hawl i adolygu a newid y ffordd y mae WREPS yn gweithredu yn ystod oes y gronfa.  
Gwybodaeth i Ymgeiswyr - Cynllun Ardrethi Busnes Cynhyrchwyr Ynni Adnewyddadwy Cymru - Mai 2013 Tudalen 1 o 4       

